
Frazeologik birliklarning stilistik ko‘lami neytral, umumiy va adabiy ko‘rinishlardan 

tortib vulgarizmlargacha o‘zgarib turadi. Bu o`zgarishlar bevosita m`lum bir jamiyatning  

Komparativ frazeologizmlarning uslubiy xususiyatlarini aniqlash uchun lug`atlarda berilgan  

iboralarning qaysi funksional stilga mansubligini ko‘rsatuvchi turli belgilar tahlil qilinadi. 

Mazkur ma`lumotlar lug‘at izohiga bevosita aloqadordir. 

Frazeologik birliklarning stilistik vazifasini aniqlashdagi muammo frazeologik 

stilistikaning yetarli darajada ilmiy tadqiq qilinmaganligi, turli stilistik kategoriyalar 

chegaralarining doimiy o`zgarib turishi, iboralarning qo‘llanilish normasining o‘zgarishi bilan 

bog‘liqligi tilshunoslikda e`tirof etiladi[7; 215-216 b].  

Lug‘atlarda berilgan stilistik belgilar tizimi ko‘pincha til hayotidan orqada qoladi va 

tuzatishni talab qiladi. Shu bilan birga, ushbu tizim o‘zining barcha shartliligi bilan frazeologik 

birliklarning kontekstda qanday ishlashini aniqroq tushunishga yordam beradi.Shubhasiz bu 

o`rinda publitsistik matnlar tezkorligi, tildagi o`zgarishlarni yaqqol aks ettirishi bilan 

ahamiyatlidir.  Belgilar funksional-stilistik yoki kommunikativ-stilistik xarakterga ega bo‘lishi 

mumkin. Ta`kidlanganidek, funksional uslub frazeologik birlikning stilistik vazifasi: pejorativ, 

evfemistik, hazil, qo`pol, istehzoli va boshqalarni, kommunikativ-stilistika esa frazeologik 

birliklarning faoliyat sohalari, masalan, adabiy, she`riy, so‘zlashuvga aloqadorligini aniqlaydi. 

Fransuz komparativ frazeologizmlari lug`at belgilarini tahlil qilish bizga quyidagi 

xulosalar chiqarishga imkon beradi. Lug`atlarning kommunikativ-stilistik belgilaridan kelib 

chiqib, fransuzcha KFBlarni uch guruhga bo‘lish mumkin - kitobiy (littér), so‘zlashuv (fam) va 

neytral ya`ni lug`atda stilistik mansublik ko‘rsatilmagan kabi. Tadqiqot davomida foydalanilgan 

lug‘atda 850 dan ziyod komparativ frazeologik birliklarning to‘liq kommunikativ-stilistik begisi 

berilmagan, ammo so‘zlashuv nutqiga xos 200 dan ziyod frazeologizmlarning belgisi (fam.)  

mavjud[13; 12-896 p.] Bundan xulosa qilish mumkinki, belgisi mavjud bo‘lmagan komparativ 

frazeologizmlar esa neytral birliklar deb hisoblanadi. Shu o`rinda aytib o`tish joizki, fransuz 

tilida uslubiy jihatdan og`zaki nutqga xos frazemalar yozma nutqda ishlatilmaydi degan qoida 

mavjud. Ammo fraansuz publitsistik matnlarni tahlil qilish jarayonida aynan og`zaki nutqga xos 

komparativ frazemalarni yozma nutqda, aniqroq aytganda publitsistik matnlarda ham 

uchratish mumkin. 

Fransuz lug‘atlaridagi komparativ frazeologik birliklarning funksional va stilistik 

xususiyatlari ikkita ironique (poli comme une glace/ un Caillou, aimable comme un chardon) va 

péjoratif (avoir la tête comme une citrouille -qovoqkalla) tarzida berilgan. Ular ko‘p sonli emas. 

Komparativ fazeologik birliklarning stilistik vazifalarini aniqlash ularning qo‘llanish 

konteksti orqali amalga oshiriladi sababi, fransuz tilida komparativ frazemalarning 

ko`pchiligida lug`at belgilari mavjud emas.  

Komparativ frazeologik birliklarning va publitsistik matn stilistik bog‘liqligini tadqiq 

qilish,  dastlab, standart va familier (netral va so`zlashuv) uslublarning foydalanish shakllarini 

o`rganishni, frazeologik birliklarining o‘zaro aloqasini aniqlab olishni talab etadi. 

Bosma ommaviy axborot vositalarining tili adabiy normalarga mos kelishi kerak. Til 

birliklarining gazeta sahifasiga mos kelishiga baho berishda, aksariyat hollarda ularning adabiy 

tilga mansubligiga asoslanadi. So‘zlashuv va so‘zlashuvga xos elementlar matnga ifodalilik 

berish yoki qo‘shimcha ma`no berish uchun ishlatiladi. 

So‘zlashuv nutqidagi komparativ frazeologik birliklarning soni bo‘yicha birinchi o‘rinda 

shaxsning mehnat va kasbiy faoliyati frazeosemantik guruhi va xususan, bajarilgan ish hajmini 

tavsiflovchi semantik guruh, masalan, trimer comme un chien, bosser/trimer comme une bête; 

travailler / bosser comme un malade ; bosser/trimer comme un dingue/un fou; kabilar muhim 

o‘rinni egallaydi. 

Ushbu frazeosemantik guruh ichidagi so‘zlashuv va neytral komparativ frazeologizmlar 

ma`nosi baholash komponentini taqqoslash shuni ko‘rsatdiki, so‘zlashuv uslubiga xos 

frazeologik birliklarining aksariyat qismi salbiy, neytral birliklarning taxminan 2/3 qismi ijobiy 

bahoga ega. Ehtimol, ushbu frazeosemantik guruhning so‘zlashuv uslubida komparativ 

frazeologik birliklar orqali asosan kasbiy faoliyat,  uning individual jihatlari, masalan, yomon 

ish sharoitlari salbiy munosabatni bildirishidir.  

Publitsistik matnlardagi frazeologik birliklar, ayniqsa komparatativ frazeologik birliklar 

muhim o‘rin tutadi, chunki bosma nashrlar tili nafaqat ma’lumotni yetkazish, balki xabar 

qilingan informatsiyaga nisbatan munosabatni ham yetkaza oladigan standart va ekspressiv 

lingvistik vositalarning yig‘indisi sifatida baholanadi. Komparativ frazeologik birliklar 

publitsistik matnning ham standart, ham ekspressiv lingvistik vositalari bo‘lib, ularni 

publitsistik matnning standart lingvistik vositalari bilan bog‘lash, qolip va shtamp sifatida 

foydalanish imkoniyatiga tayanadi. Ularning funksional hamda uslubiy xususiyatlari ko`plab 

tilshunoslar tadqiqotlarida batafsil ko‘rib chiqilgan[13; 464 s ].  

Bosma ommaviy axborot vositalarining tiliga e`tibor quyidagi qoidalar bilan izohlanadi: 

1. Yozma muloqotning bu shakli eng qadimiy ommaviy axborot vositasi bo‘lib, unda 

ommaviy axborot vositalari tiliga xos bo‘lgan barcha asosiy stilistik vositalar qo‘llaniladi. 

2.  Gazeta matnlari lingvistik tavsif jihatidan radio va videomateriallarga nisbatan eng 

maqbul va qulay materialdir [3; 36 s ]. 

3.  Internetning yuqori raqobatiga qaramay, fransuz bosma ommaviy axborot 

vositalari yangi sharoitlarga moslashib, o‘z pozitsiyalarini saqlab qolishda davom etmoqda. 

Nashrlar o‘z veb-saytida bosma nashrning elektron versiyasini pullik obuna asosida nashr 

etadilar, nashrlar arxiviga kirishini ta`minlaydilar. 

Madaniyat rubrikasi bilan bog‘liq komparativ frazeologizmlarning aniq ustunligi uning 

mazmuni bilan izohlanadi: teatr, kino, adabiyot, rasm yangiliklari, taniqli va mashhur 

madaniyat arboblari haqidagi intervyular va hikoyalar. Bu kabi mavzular o‘quvchi bilan sust  

muloqot uslubini qo‘llab-quvvatlaydi, bu nutqda leksik, frazeologik, grammatik, stilistik 

so‘zlashuv elementlaridan foydalanishda o`z aksini topadi.surveiller comme le lait sur le 

feu(familier)- diqqat bilan kuzatmoq, ko‘z-quloq bo‘lmoq ma`nolarini ifodalab, og`zaki nutqda 

ishlatiladi.  

A Marseille, l`absence de Mme Delga, vue comme étant l`une des « présidentiables » du 

parti, a d`ailleurs fait jaser. Tout en prétendant rester « en surplomb du congrès dans un souci 

d`unité », celle qui soutient M. MayerRossignol semble avoir pourtant suivi comme le lait sur le 

feu les pérégrinations de son candidat[16 ; p-9.] (Marselda partiyaning “prezidentlikka 

nomzod”laridan biri sifatida ko‘rilayotgan Delga xonimning yo‘qligi ham shov-shuvga sabab 

bo‘ldi. Janob Mayer-Rossignolni qo‘llab-quvvatlagan kishilar bilan “birlik uchun qurultoyni 

oshib ketaman” deb da`vo qilsa ham, o‘z nomzodining ko‘z-quloq bo‘lib kuzatayotgan 

ko‘rinadi.)  

Bu frazeologik birliklar muloqotning norasmiy darajasiga mansub bo‘lganligi uchun 

o‘quvchi e`tiborini tortadi, ishonchli muloqot muhitini o‘rnatadi, ularning ifodali-baholovchi 

konnotasiyasi muallifning fikri va bahosini ifodalaydi: VERS UN MONDE SANS ALCOOL -

alkogolsiz hayot sari nomli maqolada hozirda yoshlarning alkogol ichimliklariga ruju 

qo‘yishining ortishi hashamat sifatida ko‘rilganda ba`zilarinig unga qurbi yetmasligi va 

keyinchalik jiddiy ildiz otgan ichimlikka o‘granish oqibatida produktivlik qobiliyatini yo‘qotib 

muammolar yechimini topish qiyin bo‘lishi haqida gapiradi: Force est de constater une hausse 

significative de la consommation de stupéfiants chez les jeunes. Et puis il y a le coût de la vie 

l`alcool est un luxe que beaucoup ne peuvent plus s`offrir. Et à cela s`ajoutent encore les 

injonctions faites à la jeunesse d`être productive en toutes choses, au travail mais aussi pour 

trouver des solutions à la catastrophe climatique – difficile d`être performant quand on est soûl 

comme un cochon[16 ; p-29 ](Yoshlar orasida giyohvand moddalarni iste`mol qilish sezilarli 

darajada oshgani aniq. Va keyin yashash narxi bor - alkogol endi ko‘pchilik to‘lashga qodir 

bo‘lmagan hashamatdir. Bunga yoshlarga hamma narsada, ishda unumli bo‘lish, balki iqlim 

falokatiga yechim topish – cho‘chqadek mast bo‘lganida/ichishga mukkasidan ketganda 

samarali bo‘lish qiyin bo‘lgan vaziyatlar yuzaga keladi.) Soûl comme un cochon fam.-og‘zaki 

nutqda ishlatiladi, (so‘zma-so‘z: cho‘chqadek mast)-ichishga mukkasidan ketgan inson holatini 

tasvirlash uchun ishlatiladi. 

Yuqorida ko‘rsatilgandek, so‘zlashuv uslubida komparativ frazeologizmlardan 

foydalanish chastotasi to‘g‘ridan-to‘g‘ri komparativ frazeologik birliklarning semantikasiga, 

aniqroq aytganda, ma`lum bir frazeosemantik guruhga tegishli va publitsistik matnning ma`lum 

bir rubrikaga aloqadorligi bilan bog‘liq. 

Muallif publitsistik matnlarda anglab qilgan uslubiy xatosi o`laroq, ya`ni og`zaki nutqga 

xos kompartiv frazeologik birliklardan foydalanish orqali matnga semantik-stilistik rang 

baranglik berishni maqsad qilgani holda o`quvchiga o`ziga yaxshi tanish bo`lgan frazemasi 

orqali yaqin munosabatni o`rnatib mavjud matnga nisbatan uning e`tiborni qaratishga harakat 

qiladi. 

Bir tomondan, so‘zlashuv komparativ frazeologik birliklarining frazeosemantik 

guruhlarda ifodalanishi insonning mehnat va kasbiy faoliyati hamda ijtimoiy munosabatlar 

kabi jihatlarning publitsistik matn uchun dolzarbligini ko‘rsatadi. Boshqa tomondan, so‘zlashuv 

uslubi komparativ iboralarning gazeta rubrikalari bo‘yicha taqsimlanishi shuni ko‘rsatadiki, 

ular asosan madaniyat, siyosat, jamiyat ruknlari, ularning sarlavhalarida qo‘llaniladi. Ular 

muallifga e`tiborni jalb qilishga, o‘quvchi bilan erkin muloqot uslubini o‘rnatishga, o‘z fikrini 

ifoda etish hamda baholashga imkoniyat yaratadi. Frazeologik birliklar ma'nosida baholovchi 

komponent frazeologik birliklar ma'nosining konnotativ jihati tuzilishining muhim elementi 

bo'lib, deyarli barcha frazeologik birliklar uchun majburiydir va baholash subyektining bir 

butun sifatida yoki uning har qanday xususiyatlarining qiymati to'g'risidagi fikrini o'z ichiga 

oladi. 

